
Annotatsiya. Mazkur maqolada tasavvuf ta’'limoti va Sharq falsafasining yirik vakillaridan biri, “Suhravardiylik”
tarigatining asoschisi Abu Hafs Umar Suhravardiyning falsafiy qarashlari “Avorif ul-maorif” (Ma'rifat tuhfalari)

Kirish. Jahon xalqglarining ma’'naviy axloqiy qiyofasini shakllantirishda Sharq xalqlari
falsafiy tafakkuri alohida o‘rin tutadi. Sharq mutafakkirlari, xususan Suhravardiyning
antropologik ta’limoti, unda inson borlig‘ini chuqur tahlil etilishi fuqarolarni, aynigsa, yoshlarni
ma’naviy-axloqiy jihatdan kamol toptirishda muhim tarbiyaviy ahamiyatga ega. Jahonda yuz
berayotgan globallashuv jarayonida “ommaviy madaniyat” va “axloqiy nigilizm” kabi illatlarga
garshi kurashda Suxravardiyning ilmiy merosi nazariy-metodologik, g‘oyaviy-mafkuraviy,
diniy-ma’rifiy jihatdan ahamiyatlidir.

Tasavvufning mashhur tariqatlaridan biri — suhravardiya tariqgatining asoschisi
Shihobuddin Abu Hafs Umar ibn Muhammad as-Suhravardiy 539-hijriy yili, sha’bon oyining
birinchi kuni Eronning Jibol viloyati, Zanjon tumanining Suhravard qasabasida dunyoga keldi.
Bu sana milodiy 1145-yilning 27-yanvariga to‘g‘ri keladi. U boshlang‘ich ta’limni oz yurtida

olgach, amakisi va tariqatdagi murshidi bo‘lmish Abu Najib as-Suhravardiy bilan Bog‘dodga
boradi va u yerda ilm tahsilini davom ettiradi. Keyinchalik talabalarga dars berish va xalqqa
va'z - nasihat qilish natijasida mashhur bo‘lib ketadi. Zamondoshlari uni “Shayx ush-shuyux”,
“Shayx ul-islom”, “Shayx ul-Iroq”[1] nisbatlari bilan ulug‘langan .

Mavzuga oid adabiyotlar tahlili. Suhravardiy tarixning eng ziddiyatli davrida yashab
ijjod qilgan alloma bo'lib, ushbu ziddiyatli davrning ijtimoiy tafakkur shakli bo‘lgan tasavvuf
ta’limotining yorqin namoyandasi darajasiga ko‘tarilgan va o‘zining chuqur falsafiy ma’noli
tafakkur ilmini yaratgan. Bugungi kunda ushbu ilm insoniyat uchun to‘g'ri yo‘ldan
adashmaslikda yoki 0z yo‘lini topa olishda xizmat qila oladi. Shu nuqtai nazardan allomaning
“Avorif ul-maorif” (“Ma’rifat tuhfalari”) asari muhim ahamiyatga ega bo‘lib, ushbu asar
yurtimizda hali o‘rganilmagan[2;304]

Suhravardiyning “Avorif ul-maorif” asari uning nomini abadiyatga muxirladi. “Avorif ul-
maorif” asari tasavvuf tariqatlari vujudga kelishi, shakillanishning ilk davrida yozilgan
tasavvufga bag‘ishlangan ilk manbalardan biri bo‘lib hisoblanadi. Ushbu kitobdan avval ham
tasavvufga bag‘ishlangan bir qator asarlar ham mavjud bo‘lib, bular Kalobodiyning so‘fiylik
to‘g'risidagi eng qadimgi va ilk asarlardan biri bo‘lgan “At-Ta’arruf li-mazhab ahl at-tasavvuf”
(“Tasavvuf ahli yo‘lini tanishtirish”) nomli asari Abu Tolib al-Makkiy “Qut al-Qulub” (Qalblar
ozig'i), Qushayriyning “Ar-risola”si, G‘azzoliyning “lhyo ulumi-d-din [3;25]” (“Din ilmlarini
jonlantirish”) singari asarlari sunniy tasavvuf haqidagi tushunchalarni tartibga solish va uni
tizimlashtirish magsadida yozilgan. Uslubi va mavzular bo‘yicha Abu Homid G‘azzoliyning
“Ihyo ulumi-d-din” asari shunga o‘xshash bo‘lsa-da, “Avorif ul-maorif”asari kabi keng ko‘lamli
emas. Umar Suhravardiyni “Avorif ul-maorif’da tasavvuf uni amallar jihati va shariat
chizigidan ko‘ra tafakkur jihati ko‘proq qiziqtirardi alloma ushbu kitobida so‘fiy fikrini
tushuntirishni magsad qilgan [4;103] Asar so‘fiylar odob-axloqi normalari haqidagi kitobdir.

Tadqiqot metodologiyasi. Maqolada tizimli yondashuv, retrospektiv tahlil, mantiqiylik
va vorisiylik, dialektik, germenevtik, giyosiy tahlil kabi tadqiqot usullaridan foydalanilgan.

Tahlil va natijalar. “Avorif ul-maorif”asarini turli xil mazhablardagi tarigat yo‘lini
tanlagan so‘fiylar o‘qigan, ular birgalikda tahsil oladigan madrasa, xonaqohlardagi eng sevimli
kitoblardan bo‘lgan [5;398]. Suhravardiy sayri suluk (So‘fiylarning shaxsiyati muammosi)
so‘fiylik yo‘li (tarigat)ning va bu yo‘ldan o‘tish yo‘li (sayri suluk) o‘rta asr tasavvuf
namoyandalarining ta’limotida muhim o‘rin tutadi. Suhravardiyning so‘fiylik ta’limotida bu
masalani o‘rganish uning dunyoqarashini aniglashda katta o‘rin tutadi.

Suhravardiy “Avorif ul-maorif” asarini yozish sababini quyidagicha asoslaydi so‘fiylar
toifasining shon-sharafi, sunnat tamoyillariga amal qilinishi, davlatning mustahkamligini
ta’'minlaydi.

Umar Suhravardiyning ta’kidlashicha: Alohning marhamati bilan ushbu asarni yozishga
kirishar ekan. So‘fiylarning go‘zal, xulq va ahloqlarini keng ommaga namoyon oshkor etishdir.
Chunki men deb ta’kidlaydi alloma, so‘fiylarning qilgan ishlari haqigat ekanligiga ishonaman
ular hamma zamonlarda aniq bilimlarga muvofiq harakat gilganlar va buni men ushbu asar
orgali hammaga oshkor qildim.

Yuqoridagilardan ko‘rinib turibdiki, Suhravardiy asarini so‘fiylarni soxta narsalardan
asrash uchun yozganligini ta’kidlaganida, so‘fiylik yo‘liga bo‘lgan talabni ikkinchi sabab sifatida
keltirib, ushbu “Avorif ul-maorif” (Ma’rifatni anglaganlar) asari orqali ushbu toifa vakillarini
ko‘payishi hagida ta’kidlaydi.

“Avorif ul-maorif” asari 63 bobdan iborat;

Asar asosan tasavvuf gnoseologiyasi, odob-axloqi, psixologiyasining amaliyotiga
bag‘ishlangan;

Asarda tasavvuf tarixi, nazariyasi va amaliyotiga oid gimmatli ma’lumotlar mavjud;

Asar o'z tuzilishi va mazmuniga ko‘ra tasavvuf nazariyasiga bag‘ishlangan.

Asar ilmiy tahlil qilganda, boblar soni va ularning nomlanishidan shu narsa
ayonlashadiki, Umar Suhravardiy o‘zining ma’naviy me’rosida Qur'on va islom shariatiga
asoslanadi. Shundan kelib chigib aytish mumkinki, boblar sonining 63 ta ekanligi Payg‘ambar
yoshiga ishora bo‘lgan bo‘lishi ehtimoldan yiroq emas, chunki Shihobiddin Suhravardiyning
hazrat Rasulullohga (p.) sadoqati, ixlosi juda baland bo‘lgan. (ta’kid bizniki - M.Sh).

Asardagi 63-bobni asosan beshta umumiy qismga ajratish mumkin bo‘lib bular quyidagi
bo‘limlardan iborat[6;5a]:

1. 1-9. Boblarida so‘fiy, so‘fiylik, tasavvuf, mutassavuf, mutashabbeh, malomatiylik kabi
tushunchalarni mohiyatini ochib berishni 0z ichiga oladi.

2. 10-28. Boblarida tasavvuf ahli to‘planadigan maxsus joylar,manzillar va amaliyotlar
haqida hikoya qiladi: Mashoyix, hodim (murid), rabot odobi, safar, Mutasabbib ( sababga
bog‘langan), Fath ( sirlarning ochilishlari ), Simo‘ni ( ovoz chigargan holda trans holatga
kirish ), chilla v.h.

3. 29-30. Boblarda axloq bilan bog‘liq: kamtarlik, halollik va hokazo.

4. 31-55. Boblar eng katta qismi bo‘lib, bunda so‘fiylar axlog-odobi (yetika-yestetikasi)
simo’, chilla, qurb (ollohga yaqinlashish), tahorat, namoz, ro‘za, ovqatlanish,ibodat, uyqu
odoblari, murid, shayx, suhbat va birodarlik odoblari to‘g'risida fikr yuritilgan.

5. 56-57. Boblarda esa insonni anglash, so‘fiylarning mukoshafasi ( kash qilish ) o'y
fikrlarni anglash haqgidadir.

6. 58-63. Boblarda esa hol va maqom, ishora qilish, bidoyat va nihoyatlar to‘grisida
to‘xtalib o‘tilgan .

Asarda ta’kidlanishicha insonning yaratilishi, mohiyati, nafs va ruhi, insonda bor bo‘lgan
aql malakasi va juda ahamiyatli bir jihat sifatida o‘ziga ato etilgan qalbi, ahli tasavvufning inson
sarlavhasi ostida bahslashilgan mavzulardandir.

Inson so‘zi ko‘z qorachig‘i ma’nosida kelgan arabcha asosli bir so‘zdir. Unutmoq so‘zidan
hosil qilingani ham manbalarda qayd etilgan[7;119,120]. Suhravardiy ham inson so‘zining ko‘z
qorachigi ma’nosida kelishidan insonning yaratilishi va qadr-qiymati bog‘lamida Alloh
taoloning insonni nozik hikmati tufayli yaratganini, uni sharafli va mukarram qilib nazargohi
ilohiy va tajalligohi vahyi samoviy qilganini va bu shaklda uni ham ruhiy, ham jismoniy jihatdan
osmonlarning va yerning ko‘z qorachig‘i qilganini tushuntiradi.

Suhravardiy insonni osmonlarning va yerni o‘zligi va xulosasi ekanligini bildiradi. Bu
ma’noda Suhravardiy insonni olami sug'ro sifatida tavsiflagan so‘fiylar bilan ayni fikrga ega.

Suhravardiy insonning nafs va ruhdan tashkil topgan bir borliq ekanligini ifodalab,
vujudning qorindan pasti nafsning markazi va hududi, qorindan yuqori qism esa ruhning
hududi va samoviy asrorning xazinasi ekanligi haqida so‘z yuritadi.

Suhravardiy insonni tahlil gqilayotganda klassik tasavvufiy qarash bilan parallel ravishda
fikrlaydi. Inson nafsi vositasida sufliy olam bilan alogada ekan, ruhi bilan ulug’ olamning bir
parchasidir. Bu ikki xususiyatni o‘zida jamlashi natijasida hayvonlar va maloikalardan
farqlanadi.

Bu ma’noda hayvonlarning fagatgina nafsdan iborat bo‘lib ruhoniy taraflari ilohiy ruh
ma'nosida yo‘q ekan, maloika esa tamoman ruhoniy borliglar sifatida nafsdan mahrum
qoldirilgan. Insonda esa bu ikki jihat barcha vasflari bilan mavjuddir. Bu ikki jihat insonda
doimiy kurash holatidadir.

Suhravardiyga ko‘ra insonning yaratilish sababi ikki dunyoning (dunyo va oxirat)
ma’'murligidir. Insoniy ruh oliy samoviy bo‘lib, u amr olamidandir. Hayvoniy bashariy ruh esa
xalq olamidandir. Hayvoniy bashariy ruh oliy samoviy ruhning joylashadigan joyidir.

“Alloh taolo Odamni doraynni (oxirat va dunyoni) ma’'mur qilish uchun yaratgandir.
Alloh taolo undan jannatni ma'mur qilishini istaganidek, dunyoni ham ma’mur qilishini
istagandir[6-68b]. deb bu mavzudagi fikrini izohlaydi”.

Tasavvufiy terminologiyada ilmi ladun tushunchasi g‘aybiy ilm, ilohiy sirlarni anglash
ilmi ma’nolarida qo‘llangan. Ilmi ladunni mutasavvuflar bandaga Alloh tomonidan vositasiz
o‘rgatilgan xususiy bir ilm deb tushunadilar. Laduniy ilm Allohning valiylariga ilhom yo‘li bilan
lutf etgan ilmdir.

Mutafakkik ilm va nafs masalasiga quyidagicha yondashadi. Mutasavviflar barcha
ilmlarning Alloh huzuridan kelganiga ishonishadi. Ammo shar’iy va zohiriy ilmlar farishta va
rasul vositasida keladi. [lhom esa bevosita Haqdan keladi. Shuning uchun ilhomga ilmi ladun
deyilgan. Bu ilm, ma’lum bir shaxsga xos mahram bir ilmdir[8;393].

Suhravardiy ilmi ladunga ega bo‘lishning sharti sifatida kishining nafsi ustidan
g‘alabasini va nafsiga gqarshi husni muomalasini ko‘rsatadi. “Darveshning qadri nafsiga qarshi
kurashi bilan o‘lchanadi. Darvesh nafsi ustidan g‘alabasi va unga qarshi kurashidagi husni
muomalasi vositasida “ilmi ladun”ga noil bo‘ladi. Buning soyasida fazilatga erishib, aqlidan
foydalanish imkonini qo‘lga kiritib eng oson yo‘lni topadi[6;53a]”.

Ko‘rilganidek Suhravardiy kishining nafsini tozalab uning ustidan g'olib kelishini o‘ziga
laduniy ilm eshiklarini ochishini fikr giladi. Nafsga husni muomala esa uning oxirat kunida
jazolanadigan ishlardan uzoq bo‘lishini ta’'minlash va uni xayrli amallarga yo‘naltirishdir.

Suhravardiy nafsga hokim bo‘lishning yo‘llarini tushuntirib, yana ilmi ladun mavzusini
kun tartibiga qo‘yadi. Xilvatga kirgan bir solikning qirq kun mobaynida bo‘sh me’da bilan
ovqatlanmay zikr va fikr bilan mashg‘ul bo‘lishi nafsni nazorat qilishida muhim omil bo‘lishini
va bu orqali solikka ilmi ladunning eshiklari ochilishini ma’'lum qiladi.

Suhravardiy jiddiy bir shaklda laduniy ilmning amalga bog'liq ekanligini va bir gancha
ehson bo‘lmasdan zuhur gilmasligini ifodalaydi. “Agar murid doim Qur’onni o‘qib, galbi va tilini
bir tutsa, nafsining e’tirozlariga mone’ bo‘ladi va solik osonlik bilan Qur’onni giroat qilib, namoz
o‘qishni boshlaydi. Tilovat va namozdagi bu suhulat ko‘ngilni nurlantiradi. Kalomi ilohiyning
nuri javhar sifatida qalbda o‘rin olganidan Qur’on tilovati zoti Ilohiyning zikri darajasida
bo‘ladi. Allohning kalom sifati buyukligining mushohada bilan kalomi ilohiyning nuri qalbda
to‘planadi. Bunday ilohiy darajalar bo‘lmasdan bandaga ladun ilmi eshiklari
ochilmaydi[6;71b]”. Demakki, ilmi ladun osonlikcha qo‘lga kiritiladigan bir ilm emas. Laduniy
ilm haqgida bilgan barcha ma’lumotimiz bu ilmning avvaliyat bilan payg‘ambarlardagi va oz
miqdorda bo‘lsada nasiblangan valiy bandalardagi turli belgilardan iboratdir. Bu ilmning
mutlag haqiqgati Alloh taoloning huzurida ekanligidan, uni tom ma'noda anglay olish idrok
chegaralarimizdagi bir ruhiyatdir.

Tasavvufda yaqin[9;137b] tushunchasi maqom sifatidagi yaqindan farqli tarzda ilm
bilan alogadorligi jihatidan yondashilganda yaqinning uch turi borligi aytiladi. Bu turlar esa

ilmul yaqin, "aynul yaqin va Haqqul yaqin sifatida Qur'onda ham tilga olingan tushunchalardir.
Suhravardiy yaqinning klassik ma’noda uchga bo‘linishi fikriga qo‘shiladi. U ilmul yaqin nazar
va dalil yo'li bilan, "aynul yaqin kashf va ilhom yo‘li bilan, haqqal yaqin esa insonning bashariy
vasflardan ayrilishi va vuslat istaganlarning bu darajaga erishuvi bilan qo‘lga kiritiladi deb bu
yaqin ilmi turlarining tahsil usulini izohlaydi.

Suhravardiy aqlning ta'rifini “Aqlga kelsak, u ruhning tili va basiratning tarjimonidir.
Ruh uchun basirat uning galbi, aql esa uning tili o‘rnidadir”[6;147a] shaklida izohlaydi.

Yana Suhravardiy inson ozligini aql ekanligini aytib, farqli ta’rif ham bildirgan.

“Hamma narsaning o‘zi, o‘zligi bordir. Insonning o‘zligi aql, aqlning ozligi esa sabrdir.”
Degan[6;159a].

Ko‘rilganidek, Suhravardiy aqlni falsafiy ma’noda ta’rif bilan emas, insonning mas’uliyati
bog‘lami bilan izohlash tarafdoridir. Insonni mas’uliyat ostida tutuvchi va hisobga va iqobga
yuzlashtiruvchi xususiyati aqldir. Bu ma’noda insonni boshga mavjudotlardan farglovchi jihat
ham bu mas’uliyatli bo‘lishdir. Insonning inson bo‘lishi esa mas’uliyatli bo‘lish potensialiga ega
bo‘lishiga aloqadordir. Bu potensial esa aqldir. Suhravardiy aqlning ta’rifini falsafiy ma'noda
ham izohlaydi va aql jilolanuvchi javhardir deb aqlga ta’rif beradi.

“Sufiylarning eng buyuklaridan biri bo‘lgan Xoris al-Muhosibiy (v. 243/857) shunday
deydi: “Aql ilmlarning o‘zi bilan idrok qgilinadigan bir tabiatdir”[6;147b].

Bularni ifodalaganidan so'ng Suhravardiy o‘z qarashini shu shaklda izohlaydi: “Aql ulviy
bo‘lgan insoniy ruhning javhari, uning tili va yo‘l ko‘rsatuvchisidir”’[6;147a].

“Aql ruhning tilidir. Chunki ruh Allohning amridandir. Aqlning nuri ruhdan fayz oladi.
[Imlar ham aqlning nuri bilan o‘rganilishi mumkin. Aql ilmlarga ko‘ra yozuv taxtasi
hukmidadir”[6;147b].

Ko'rilganidek Suhravardiy aqlni ruhning tili sifatida ta’riflaydi. Ruh Allohning
amridandir va omonati uzmoni muhofaza qilish vazifasini 0z zimmasiga olgan. Aqlning ruhdan
fayz olishini keltirgan Suhravardiy ilmlarning faqatgina ruhdan fayzlangan nuri bilan
o‘rganilishini ifoda etadi.

Aql ruh bilan birga borliq va kishilikka erishadi. U bilan ashyo ustida hujjat keltirishi
mumkin. Agar ruh bo‘lmasa, aql o‘tmaslashib, hech qanday narsaning garshisida yoki yonida
dalil keltirolmas edi”. Xulosa qilib aytadigan bo‘lsak aql fagatgina ruhning borlig‘i bilan mavjud
bo‘ladigan malakadir. Agar ruh bo‘lmasa, aql o‘tmaslashadi va har ganday narsa ustida hukm
va hujjat keltirolmas edi. Aql ruh bor bo‘lmasdan kishiga to‘g‘ri va xatoni ko‘rsatolmaganidek
qarshilik bildirish yoki tarafini olish uchun dalil ham keltirolmaydi.

Xulosa va takliflar. Xulosalar o‘rnida shuni ta’kidlash lozimki Haq va inson o‘rtasida
yagona substansiya mavjud bo‘lib, inson ozligini bilib borishi orqali Xudoni tanishi ta’kidlanadi.
Suhravardiy o'z asarlarida inson, uning zohiriy va botiniy olamini tadqiq etgan, uning tabiati va
intilishlarini kuzatgan, ularga doir muammolarning yechimlarini kishilarning diniy e’tiqodi,
tafakkur tarzidan kelib chiqgan holda sodda, ravon va xalqchil usullarda ishlab chigqan.
Insonning iymon gavhari, buyukligi barobarida, nuqsonlar - nafsi, hirsi oqibatida kelib
chigadigan yomon illatlarni tahlil etib, bulardan qutulish, foriglanish yo‘llarini ko‘rsatib
bergan. Shihobiddin Suhravardiy ilmiy-ma’naviy merosiga nisbatan turli bir-biridan farq
qiluvchi, ba’zan noxolis qarashlar ham mavjud bo‘lib, ularga falsafaning milliylik va
umuminsoniylikning dialektik aloqadorligi metodologiyasi nuqtai nazaridan yondashmoq
zarur, Suhravardiyning inson ma’naviy kamoloti haqidagi konseptual-nazariy ta’limoti tarixiy

vogealar, kundalik turmush haqiqatlari, xalq og'zaki ijodi durdonalari asosida badiiy
timsollarda ifodalangan va shariat inson uchun kishan deb emas, balki komil insonni
tarbiyalashda muhim asos va vosita deb qaralgan. Suhravardiyning inson ma’naviy kamoloti
masalasidagi konseptual yondashuvi o‘zigacha mavjud bo‘lgan konsepsiyalarning yuksak
darajada qayta ishlangan sintezi hamda o‘zidan keyin vujudga kelgan ta’limotlarning
fundamental manbai bo‘lib xizmat gilmoqda.

2o o

11.

12.

13.

14.

Adabiyotlar//Iutepatypa/References:

Anuiep HaBouid.To'na acapsaap Tomnamu 6-xuag. T.: F.Fynom, 2013.

O‘zbekiston milliy axborot agentligi - OzA ilm-fan bo‘limi (elektron jurnal) ilmiy nashr
2021 yil may oyi soni 304-bet

Ycmon Typap “TacaBByd Tapuxu”-T:.” UcTuguon”, 1999 i1 25-6eT

Reynold A. Nicholson, “Avarif”, Encyclopedia of Religion and Ethics, Kessinger Publishing,
2003,c. 111, s.103;

Avarifin Cistiyye’ye etkisi icin bkz: Nizami, K.A., “Feridiiddin Mes’ud”, TDVIA, istanbul
1995, c. XII, ss. 398.

6 laall (o ylge (639 e (il Cled H Byxopo gaBsiaT Myseii-qo'pugxonacu, HysoxaTiap
donam 21125/11. 5a 6erT.

Abdulbiki, Mu’cemu’l-Miifehres, ss. 119-120.

Uludag, Stuleyman, Tasavvuf Terimleri, s. 245; Cebecioglu, Ethem, TTDS,, s. 393

Yavuz, Yusuf Sevki, “ilme’l-Yakin”, TDVIA, istanbul 2000, c. XXII, ss. 137-8.
Baxriddinovich, Murtozayev Shahobiddin. "SOUL AND LUST (Based on Abu Hafs Umar
Suhrawardi's work “Awarif ul-marif”)." International Conference on Research Identity,
Value and Ethics. 2023.

Baxriddinovich, M. S. (2023). SHIHABIDDIN SUHRAWARDY’S VIEWS ON ETHICS.
INNOVATIVE DEVELOPMENTS AND RESEARCH IN EDUCATION, 2(16), 11-16.
Baxriddinovich, M. S. (2022). SHIHABUDDIN AL-SUHRAWARDI'S VIEWS ON SUFISM AND
HIS SCIENTIFIC HERITAGE IN CENTRAL ASIA. American Journal of Social and
Humanitarian Research, 3(6), 110-116.

Baxriddinovich, M. S. (2024) The Scientific Heritage of Shihobiddin Suhravardi ang His
Role In Philosophy and Sufism. Buletin Antropologi Indonesia ISSN 3046-4722 Volume:1,
Number 4, 2024, Page:1-9

Murtozayev. Sh.B. Shihobuddin Suhravardiy qarashlarida nafsni tiyish, kamtarinlik,
fazilatlarining talqini. Pedagogika va Psixologiya ilmiy-metodik jurnal.ISSN 2992-8966
(Online) 2024-yil 1-son noyabr. B. 58-71.

185



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 10 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

538


mailto:scienceproblems.uz@gmail.com

